
АРЫЗБЕК Аяулым Полатбекқызы,
Al-Farabi Bilim мектебінің математика пәні мұғалімі.

Шымкент қаласы

ҚАЗІРГІ БІЛІМ БЕРУ ЖҮЙЕСІНДЕГІ МАТЕМАТИКАНЫ ОҚЫТУДЫҢ ИННОВАЦИЯЛЫҚ ТӘСІЛДЕРІ
Бүгінгі таңда білім беру жүйесі қоғамның қарқынды дамуына, ғылым мен технологияның үздіксіз жаңаруына бейімделіп келеді. ХХІ ғасыр мұғалімінен тек білім беруші емес, инновациялық технологияларды меңгерген, оқушыларды шығармашылық және сыни тұрғыдан ойлауға жетелейтін тұлға болу талап етіледі.Математика пәні – оқушылардың логикалық, аналитикалық және шығармашылық қабілеттерін дамытатын жетекші ғылымдардың бірі. Сондықтан қазіргі уақытта математиканы оқытудың жаңа әдістері мен инновациялық тәсілдерін қолдану білім сапасын арттырудың негізгі шарты.

Инновациялық оқыту – дәстүрлі әдістерді жаңаша тұрғыдан жетілдіру, заманауи технологиялар мен педагогикалық тәсілдерді тиімді біріктіру арқылы оқыту процесін жетілдіру.Ол оқушылардың:өздігінен ойлану,іздену,тәжірибе жасау,ақпараттық сауаттылық және шығармашылық қабілеттерін дамытуға бағытталады.Математика сабақтарында инновациялық тәсілдерді қолдану оқушылардың пәнге деген қызығушылығын арттырып, логикалық және зерттеушілік ойлау дағдыларын қалыптастырады.

Математиканы оқытудың инновациялық тәсілдері.

Қазіргі мектеп тәжірибесінде математиканы оқытудың төмендегідей инновациялық әдістері кеңінен қолданылады:
а) Ақпараттық-коммуникациялық технологиялар (АКТ).Ақпараттық технологиялар сабақтың мазмұнын көрнекі әрі түсінікті етуге мүмкіндік береді.GeoGebra, Desmos – функциялар мен геометриялық фигураларды динамикалық түрде көрсетуге мүмкіндік береді;BilimLand, iTest, Khan Academy платформалары арқылы интерактивті тапсырмалар орындау;Kahoot, Quizizz, Mentimeter сияқты онлайн-викториналар оқушылардың белсенділігін арттырады.АКТ қолдану оқушыны пассивті тыңдаушыдан белсенді ізденушіге айналдырады.
ә) STEM және STEAM тәсілі.STEM (Science, Technology, Engineering, Mathematics) тәсілі оқушыларды ғылым мен техниканы біріктіре отырып, практикалық мәселелерді шешуге үйретеді.Мысалы, математика мен физиканы біріктіріп, жылдамдық пен уақыт арасындағы тәуелділікті зерттеу, немесе робототехника жобаларында өлшемдер мен бұрыштарды есептеу.STEAM үлгісінде “Art – өнер” компоненті қосылып, оқушылардың эстетикалық және шығармашылық қабілеттері дамиды.

б) Жобалық оқыту технологиясы.Жобалық әдіс оқушыларды өз бетінше зерттеу, дерек жинау, талдау және қорытынды жасауға үйретеді.Мысалы, “Тұрмыстағы пропорциялар”, “Табиғаттағы геометриялық пішіндер”, “Фибоначчи тізбегі және табиғат” сияқты жобалар оқушылардың танымдық белсенділігін арттырады.
в) Флиппед лернинг (аударылған сабақ) технологиясы.Бұл тәсілде оқушылар жаңа материалмен үйде танысып, ал сабақта практикалық есептер мен талқылаулар жүргізеді. Мұндай әдіс оқушылардың өз бетімен жұмыс істеу дағдыларын арттырады және сабақ уақытын тиімді пайдалануға мүмкіндік береді.
г) Модельдеу және визуализация әдістері.Күрделі математикалық ұғымдарды оқушылардың көз алдына елестету үшін модельдеу, графикалық көрнекі құралдар және сандық симуляциялар пайдаланылады.Мысалы, кеңістіктегі фигуралардың көлемін 3D форматта көрсету, функциялардың өзгерісін динамикалық графиктер арқылы түсіндіру – оқушы түсінігін жеңілдетеді.

д) Сыни тұрғыдан ойлауға үйрету технологиясы.Математика сабақтарында “ойлан – жұптас – бөліс”, “болжам жасау”, “дәлелде және түсіндір”, “Венн диаграммасы” сияқты әдістерді қолдану арқылы оқушылар өз ойын талдауға, дәлелдеуге және шешім қабылдауға үйренеді.

Инновациялық технологияларды қолданудың артықшылықтары
Математика сабақтарында инновациялық тәсілдерді жүйелі түрде қолдану келесі нәтижелерге жеткізеді:

-оқушылардың пәнге қызығушылығы артады;

-логикалық және шығармашылық ойлау дамиды;

-жеке және топтық жұмыс дағдылары қалыптасады;

-танымдық белсенділік пен өз бетінше іздену қабілеті күшейеді;

-оқу процесі заманауи және өмірмен байланысқан сипат алады.

Сонымен қатар, мұғалімнің кәсіби құзыреттілігі артып, оқу үдерісі тиімді және интерактивті сипатқа ие болады.

Қазіргі заман мұғалімі – инновациялық ойлау қабілеті жоғары, үздіксіз ізденісте жүретін, жаңа технологияларды игеріп, оларды тиімді қолдана білетін маман болуы қажет.

Мұғалімнің басты міндеті:

· оқу процесін ұйымдастырушы және бағыттаушы болу;

· оқушыларға білімді дайын күйінде бермей, ізденуге, талдауға және дәлелдеуге үйрету;

· интерактивті орта құру, онда әр оқушы өз қабілетін көрсете алатындай жағдай жасау.
Қорыта айтқанда, қазіргі білім беру жүйесінде математиканы оқытудың инновациялық тәсілдері – оқушылардың танымдық белсенділігін арттырудың, логикалық және шығармашылық ойлауын дамытудың басты тетігі.Инновациялық технологиялар сабақтың мазмұнын жандандырып, оқушыларды өз бетінше ойлануға, зерттеуге және қорытынды жасауға бағыттайды.Сондықтан әрбір математика мұғалімі заманауи әдіс-тәсілдерді меңгеріп, оларды оқыту процесінде тиімді қолдануы қажет.Мұндай сабақтар оқушының пәнге деген қызығушылығын арттырып қана қоймай, оның өмір бойы білім алуға қабілетті тұлға болып қалыптасуына негіз болады.
